
Sheikh Hasina-i passport
meshir, Bangladesh-i la meshir

Messi-i MLS Golden Boot ngua
otsü tasen yangluogo

Mokokchung, 9th NOV (TYO):
Naga People's Front Youth Wing
Mokokchung Division-i "Vision
Mokokchung" ta sür shisatokten
sentong ka parnok office nung
ayongzüka kaogo. Iba sentong
nung NPF Central office pur den
Mokokchung Division kübok
lenla balala nungi ketdangsürtem
adenshia shilem agia denogo.

Sentong nung shisalen
sayurtemji - Mokokchung
Municipal Council (MMC) Dy.
Chairperson Lanuakum,
Mokokchung ITI Principal Er. T.
Imlisunep Ao, Dr. Imlirenla
Walling aser NPF Vice President
COB Lanukaba parnok liasü.
Shisalen sayurtemi onük balala
nung ajemdaker tagitsü onük
tajung aika bener arua lemsatep.

Lanuakum-i "reimagining
Mokokchung" onük nung
jembidang, tanü Mokokchung
kechi jenjang nung lir, iba nung
ya asenoki koda yangerloka bener
aor, iba dakji tulu keta lir, ta pai
ashi. Mokokchung nung ya Aor
dang masü saka kin balala arua
külemi jangratema alitsüsa asenoki
koba tashi inyakteter ta asübaji
kanga tongtibang lir, kechiyong
alima renloktsü asoshi nütsüng
yongsük nüngdaker, ta paisa
shisem.

"Terenlokbo aginür saka
asenoki ali magütsünür,

süngdongbo kümshi aika atemer
saka kwi intetdaktsür? Aluyimtsü
atemabo sashia jembir saka
chiyungtsü ajak tangalen nungi
dang bener arur, asenok-a joko
tensa den apet angazükshir aotsü
merangtsüla", ta paisa ayongzük.

Er. T. Imlisunep Ao-i
"Rebuilding Mokokchung:
Infrastructure & Economic
Opportunities" onük nung
jembidang, yimti ka aintsü atema
tzü ya kanga tongtibang
nüngdakba ka lir, saka
Mokokchung nung tzü agi kanga
anünger, iba ya tzü maliba agi
masü saka asenoki achayang
junga mesütetba ajanga lir, ta ashi.

Terenlok indang jembidang
lenmang ya kanga tongtibang
rongnung ka aser lenmang junga
aliba nungji tapu aika sentaka lir,
anungji, Mokokchung nung
lenmang sentaka alibatem ya
kanga junga yanglutsü tim. Iba
den ano Mokokchung nung
mozüki (IMDH) ya tepetzük tia
nung lir. IMDH ya Mokokchung
district nüburtem asoshi dang
masü, yagi kidanger district-tema
tajangzük agütsür, anungji, iba
mozüki nung nüngdakba kol-tem
amenoktsüla, ta paisa ashi.

Iba den külemi Mokokchung
nung tang electricity tashi
(power) agibaji 25 MW shi lir, ibaji
tangar dang sen crore aika agi alia

agir. Tang koba Dikhu Hydro
Electric Project ka yangludar, iba
ya 186 MW adoktettsüba project
lir, saka ali dak sentakba keno kar
aliba ajanga mapa mekümteti lir,
ibaji kodang mapa kümdir, yagi
tajangzük tulu agütsütsü, ta paisa
shisem.

Mokokchung nung adokba
coffee ya alimai kanga sabur aser
demand kanga lir, aser yangi
Agarwood (Süngya) lu ayimba
nunga sen aahtsü lenmang satema
lir, iba den ano Mokokchung ya
metapenzür/ralliwalir puatsüsa
inyaktettsü ngujem jenti lir,
anungji, asen ket nung kechi lir
ibaji amshia maongka lapoka
aotsü asoshi paisa ayongzük.

Tanü Nagaland nung lanur
mapa manguba tebilemtsü ya
ulura, sarkar tenzüker itasen
agütsüba nung state senbong
shilem tuluba ka aor. Anungji, Iba
ama tensa tia ka nung skill
development agi dang asenok
kümzüktettsü. Anungji, skill
development tsütsü temulung
agütsütsüla aser iba atema
Mokokchung nung training balala
agütsütsü asoshi centre tulu ka
nüngdaker, kechiyong tang
Mokokchung nung aliba ITI nung
course peria mali, ta paisa ashi.

Dr. Imlirenla-i "Reconnecting
Mokokchung: Society, Culture
and Community" onük dak

ajemdaker jembidang, tanü
technology renlokba yagi
tsüngtong ajurutepa kibok
semtepba ya kanga ajema
kümogo. Meimchir tebilemtsü
ajakbo Artificial Intelligence yagi
telangzüba magütsütettsü,
anungji, kibok kisema tantsür-
tamburtem nungi shisatsü agitsü
asoshi ayongzük.

Tanü reptangdangra, menur
kibong aküm yagi tanur masoba
tebilemtsü ajurur, tasüba teimba
aser tasor kanga agi ishiba. Ya
tebilemtsü tulu ka lir. Anungji,
mapang shitak nung kibong
akümtsü ajungshiteptsü laisa ashi.

Sobaliba ya tensa mapang den
apet melenshia aor, anungji,
sobaliba tajung kechisa lir itemjibo
maneni benshiyonga aotsü saka
tajangzük makaba sobalibaji
intoktsüla, ta lai ashi.

Yim ka mesüra kiyong ka nung
nisung kwi alir ta asübaji
tongtibangba masü saka
nüburtemji putepa,
akümtsübutepa aser lungjema alir
malir ta asübaji tongtibangba lir.
Maparen aika nung nüburtemi
shilem magira, takok mangutsü ta
asenoki meteta lir, anungji,
nüburtemi shilem agitsü lai
ajungshi. Laisa merükmejuba
tsütsü, public toilet junga aser
peria ayutsü, parking lot akatsü,
tantsür-tambur anepaluba (old age

service), mapang shitak amshitsü
aser lokti balala nung tetsür anioka
maongka agütsütsü asoshi
ayongzük.

Lanukaba-i "Rethinking
Mokokchung: Politics, leadership
& Governance" onük nung
jembidang, Naga lima
yimdenyimli tenzüka aruba
otsüren kar ashiba den NPF ya
Nagaland nung aliba Naga nunger
atema dang masü, saka Naga
nunger tesem balala nung alir
densema lungjemer alitsü
tangatetba yur tentetba lir, ta pai
metetdaktsü.

Paisa politics ya kija
anemtepba yimya nung masü saka
party sentong (party policies) dak
rangloker asayatsü pai ashi. Party
nung inyakertemi party temzüng
kanga junga angateter tenzükba
den ruling party ka khuret meteta
inyaktsü aser tim nungbo ola
adoktsü asoshi pai ayongzük.
Paisa "Framework Agreement
2015" aser "Agreed Position
2017" dak sentakba nung
lanurtemi meteta aser
shisadangtsü atema onük kar
süoka jembi.

Iba sentong nung Youth Wing
Mokokchung Division President
Takonungsang Pongen-i tarurtem
pela-a agizükba den iba
shisatokten ayongba nükjidong
lemsatep.

NPF lanurtemi "Tarutsü Mokokchung" dak rangloker shisatokten ka ayongzük

Dimapur, November 9, 2026
(TYO): Directorate of Census
Operations, Kohima nung Inter
Media Publicity Coordination
Committee (IMPCC) senden
trokbuba menogo.

Iba senden ya November 9,
2026 nü Head of Programme,
Akashvani, Kohima, Ella Kayina
menden ser amen aser National
Statistics Office (NSO) ajanga
survey balala agibatem lemsatep.

Senden nung Annual Survey of
Industries (ASI), Consumer Price
Index (CPI), Household Consumer
Expenditure Survey, migration
survey aser National Household
Income Survey benoka lemsatep.

Telangzürtem dang nungi
osang tejangja angutsüba nung
tayongzükba jenti ajurur aser ibaji

Dimapur, November 9, 2026
(TYO): Nagaland nung Hornbill
Festival amungtsü aliba jakdang
November 13, 2026 nü Dimapur
nung lokti nübodoka merükmejua
amungtsü.

November 9, 2026 nü
Dimapur Deputy Commissioner's
Office nung senden ka amendang
Dimapur District Administration-
i iba lemtet agiogo aser
Hokolbarnep 6:00 ako nungi mapa
tenzüktsü.

Iba senden nung sorkar
departments, urban local bodies
aser civil society organizations
nungi teshimtet nübotem aden.

Dimapur Deputy
Commissioner (DC) Dr.
Tinojongshi Chang, NCS-i senden
nung mademnba department tem
dang official channels ajanga osang
prokshir merükmeju mapa
inyakdak adentsü metetdaktsüogo.

Iba mapang lenmang aser
public tesemtem merüktettsü aser
jana timi bendenba aser endokba
nung temulung agütsütsü.

Dimapur DC-isa bangdak

department tem dang pei pei
tesemtem merüktettsü aser jana
timi endoktsü tetuyuba
agütsüogo.

Pei pei department temi jana
endoktsü aser District
Administration nem dang iba
khuret metoktsütsüla.
Councillors-ia pei pei ward nung
ketdangsüa merükmeju mapa
inyaktsü ayongzüker ta DC Dr.
Tinojongshi-isa metetdaktsü.

Mezüng mapalem nung
medensemba tesemtem aser non-
governmental organisations
(NGOs) anioka mapa inyaktsü.
Anungji sendaktepa alir ajaki
amalitepa yariteptsü aser iba mapa
nung shilem agitsü ayongzüker.
Asenok ajak longjemer benjung
mongpu aser Hornbill Festival
mapang Dimapur merüka yudi ta
paisa ayongzük.

Dimapur aser East Dimapur
kübok shishilembar ajak
November 13 anepdang 6:00 ako
nungi anüngdang 12:00 ako tashi
shibangtsü metetdaktsür ta
Dimapur DC-isa ashi.

Nov 13 nü Dimapur merükteta amungtsü

Dimapur, November 9, 2026
(TYO): T-Khel Kharu nungi IG
Stadium Road tashi traffic
movement tera lapoktsüogo ta
Kohima District Magistrate B.
Henok Buchem, NCS-i

metetdaktsüogo.
November 9 nungi Light Motor

Vehicles (LMVs) aser six-wheelers
tashi Heavy Motor Vehicles (HMVs)
atema lenmang lapoktsüogo ta pai
sangdong ka nung ashi.

T-Khel Kharu nungi IG Stadium Road lapokogo

Census 2027 tanabuba shilem atema IMPCC senden amen

Guwahati, November 9, 2026
(Agencies): Manipur High Court-
i April 30, 2027 tashi Manipur nung
Census exercise meinyaki atatsü
tetuyuba agütsüogo.

Chief Justice M Sundar aser
Justice A Guneshwar Sharma na
adenba bench-i iba tetuyuba agütsü.

Kangleipak Students'
Association aser International
Peace and Social Advancement
ajanga public interest litigation ka
benokba den Shanta Singh
Nahakpam-i writ petition ka
agütsüba benoka angadangdang

iba lemtet agi.
Census exercise sota atar aser

April 30, 2027 tashi nung iba
lemtet meyipa magitsü mesüra
meyanglushitsü ta division
bench-isa tetuyuba agütsüogo.

Manipur nung kin o kin
tsüngda raraba mapang ka nung
aser nisung meyirjang aika pei
talidak toktsür aoba sülen Census
agitsüba atema tebilemtsü khuret
abener ta ken o benokertemi ashi.

Arrtsü aser administrative
units shitak bentetba sülen ang
Census tejangja bendentettsü ta

parnokisa ashi.
September 1, 2026 nungi

Census operations tenzüktsü anogo
ka lia Centre sorkari August 31 nü
Manipur nung Census operations
thinenba osang metetdaktsü.

Census aser delimitation
exercises meinyakdang National
Register of Citizens (NRC)
mezüng renemtsüla ta Meitei aser
Naga teloktemi akhangba sülen
Centre-i iba lemtet agia liasü.

Ajisüaka, Kuki-Zo Council-
ibo NRC magizüker aser Census
exercise inyaktsü ayongzüker.

Manipur HC-i April 2027 tashi Census sota ayur

talisa income, migration aser
market prices indang osangtem
lir. Anungji public awareness aser
cooperation talila nüngdaker. Iba
asoshi media aser tanga
department temi public nem
osang tejangja metetdaktsütsüla
aser prokshitsüla ta NSO-i ashi.

"Pei tesem meteta alir,
oshioben metetba enumerators
shimtsüla aser iba ajanga data
collection mapang public nungi
amalitep tajungba angutsü" ta
Census Operations Director, Dr.
Kenei Miachieo, IFS-i ashi.

Media-i mezüngbuba shilem
nung talk shows, interviews,
radio jingles aser news coverage
asüba atema pelar aser maneni
Census 2027 tanabuba shilem
nunga yariteptsü ayongzüker.

Tanabuba shilemji January 10
nungi March 5, 2027 tashi alitsü
ta Miachieo-isa ashi.

Media-i Census 2027 ya public
awareness programmes atema
onük ka ama züngshia osang
prokshidaktsünür ta paisa ashi.

Directorate of Census
Operations Deputy Director
Vikishe Chishi-i tesentepertem
pelaa agizükdang IMPCC ajanga
osangtsüsang prokshiba nung
yariteper aser sorkar mapatem
public nem sangoktsür ta ashi.

Census 2027 mezüngbuba
shilem nung committee-i kanga
junga yaritepba atema tenüngsang
agütsür. Maneni tanabuba shilem
takok ngua inyaktsü atema
coordination aser public awareness
nüngdaker ta paisa shisem.

Dimapur, Yimpoksüi/Nov. 09
(TYO): Office of the Deputy
Commissioner (DC), Dimapur
nung "Empowering Pensioners
Through Digital Services" omen
kübok November 1, 2026 nü
Nationwide Digital Life
Certificate (DLC) Campaign-5
tenzükogo aser November 30,
2026 tashi alitsü.

Iba campaign ya pensioner
tem pei Digital Life Certificates
(DLC) agütsüba nung yaritsü
aser digital sapang ajanga
pension dak sendakba services
balala amshidaktsütsü nükjidong
nung tenzük.

Deputy Commissioner,
Dimapur, Dr. Tinojongshi

Chang, NCS-i ashiba agi, küm
shia takum aliba kulizüng
agütsüba temelaba
kumdaktsütsü, paper mamshitsü
aser timtem makai agütsütsü
nükjidong nung iba campaign ya
ayongzüker, anungji teintet rogo
temi banks mesüra sorkar
indang offices tem semdangba
tebilemtsü samatsütsü.

Iba campaign ya District
Administration, Chief Medical
Officer, Department of
Treasuries and Accounts,
Nagaland Pensioners
Association, India Post
Payments Bank, District Public
Relations Officer aser Lead
District Manager lungjemer

ayongzük.
Iba campaign mapang

pensioners tem nem Digital Life
Certificates agütsüba nung
yariteptsü, pension dak
sendakba asüngdangba tem
langzütsü, angati health camp
service agütsür aser Aadhaar
update süa melenshiba nung
yarir.

Iba campaign ya Office of
the Deputy Commissioner,
Dimapur nung mapa inyakba
anogo ajak nung anepdang
10:00 ako nungi nikongdang 1:00
ako tashi alitsü, anungji
pensioners tem arua iba teyari
agitsü ayongzüker, ta DC
Dimapur ajangasa ashi.

DC Office, Dimapur nung DLC Campaign-5 tenzüka lir
Dimapur, Yimpoksüi/Nov. 09
(TYO): Nagaland Chief
Secretary Sentiyanger Imchen,
IAS-i sangdong ka nung
Administrative Heads of
Departments (AHoDs) aser
Heads of Departments (HoDs)

senden amentsü metetdaktsüogo.
Iba senden ya Nagaland

Civil Secretariat Conference
Hall, Kohima nung November
11, 2026 nikongdang 1:00 ako
nungi amentsü, ta sangdong
ajanga ashi.

November 11 nü AHoDs aser HoDs senden amentsü

Dimapur, Yimpoksüi/Nov. 09
(TYO): District Administration,
Dimapur ajanga November 9,
2026 nü Deputy Commissioner's
Office Dimapur nung senden ka
ayongzüka aruya aliba benjong
aser Hornbill Festival mechi
November 13, 2026 anepdang
6:00 ako nungi tenzüka lokti
nübutsük alitsü atema
renemshitsü jembia liasü.

Iba senden nung sorkar
indang department balala, urban
local bodies aser civil society
organisations nungi teshimtet
nisungtem dena lokti nübutsü
ayongzüktsü tesemtem indang
jembia department balala nem
tesem lemzükja liasü.

Senden nung medentetba
department tem dang ketdangsür
ajanga osang prokshia iba
nübutsük nung shilem agitsü
Deputy Commissioner, Dimapur,
Dr. Tinojongshi Chang, NCS-i
ayongzüka liasü.

Iba lokti nübutsük ya talisa
lenmang aser nüburtemi amshiba
tesemtem mürekba nung
rangloktsü aser jana bendena
yimya shidak amshia indokba
nung rangloktsü. Dimapur DC-i
department balala dang pei nem
nungloktsüba tesem müreka jana
bendener yimya shidak amshia
indoktsü totuyuba agütsü. Jana
bendentsü ya department balala
mapa asütsü aser District
Administration kisüng nem
metoktsütsüla, ta pai nenshia ashi.

Pai councillors tem dang pei
ward nung anir iba mürekmeju
mapa inyaktsü ayongzüka liasü.
Tesem kar non-governmental
organisations (NGOs) nem
nungloktsütsü aser iba atema

maneni jembishinüa inyaktsü, ta
pai metetdaktsü.

Pai stakeholders ajunga dang
teka amteper iba inyakyim nung
shilem agitsü ayongzük aser
benjong atongtsü anasa
Dimapur müreka ayutsü ya
tongtipang lir ta ashi.

Iba lokti nübutsük nung
yarisemtsü mechi November 13
nü Dimapur aser East Dimapur
kübok aliba business
establishments tem anepdang
6:00 ako nungi anüngdang 12:00
ako tashi shibanga alitsü, ta DC
Dimapur-isa metetdaktsü.

Kohima District
Administration-ia sangdong ka
nung benjong mapang tonga
aruba aser Hornbill Festival
mechi Kohima district nung
November 13, 2026 anepdang
6:00 ako nungi lokti nübutsük
alitsü ta metetdaktsüogo.

Office of the Deputy
Commissioner, Kohima ajanga
sangdong ka agütsüba nung,
sorkar indang offices ajunga
aser sorkar mapa inyaker,
Urban Local Bodies, Village
Councils, civil society
organisation, local associations
aser nübur ajungai iba lokti
nübutsük nung shilem agitsü, ta
ashi.

Heads of Offices ajunga dang
nübu aser nüngdakba mera
agitsü metetdaktsüogo.
Department shia nem tesem
balala lemzüktsüba nung nübu
aser disposal trucks anepalutsü
department mapa asütsü. Iba
anogo asoshi nüngdakba gari
tem November 12 tashinung
renemer alitsüla, ta ashi.

Team Leaders temi jana

anepalua bendener Kohima
Municipal Council dumping site
nung indoktsü aser jana anünga
mayutsüla, ta sangdong ajanga
ashi. Department shiai pei nem
lemzüktsüba tesemtem
mürektsüla aser iba anogo
merenemba mapa tasüng
inyaktsüla, ta ashi.

Kohima Municipal Council
kübok ward councillors temi
pei ward nung ketdangsüa
inyaktsü. Kaket rejutemia pei
reju aser jurisdiction nung
nübutsük ayongzüktsü.

Village Councils temi Area
Administrative Officers den
teka amteper iba mapa
inyaktsü aser iba anogo dokan
aser business establishments
ajunga anüngdang 12:00 ako
tashi shibanga pei
establishment jakdang aliba
tesemtem mürektsü, ta Deputy
Commissioner, Kohima
sangdong ajangasa ashi.

Deputy Commissioner,
Chümoukedima, Polan John,
NCS-ia November 13, 2026
anepdang 6:00 ako nungi lokti
nübutsük alitsü ta
metetdaktsüogo.

Chümoukedima district
kübok Government
Departments, Urban Local
Bodies (ULBs), Civil Societies
Organizations,  Village
Authorities ajungai iba sentong
nung shilem agitsü ayongzüker,
ta sangdong ajanga ashi.

Paisa business
establishment ajunga
anüngdang 12:00 ako tashi
shibanga alitsü aser kiburtem
iba lokti nübutsük nung shilem
agitsü metetdaktsür ta ashi.

Dimapur, Kohima & Chümoukedima nung lokti nübutsük alitsü

Dimapur, Yimpoksüi/Nov. 09
(TYO): Department of Science
and Technology kübok
Nagaland Science Mission
(NSM) ajanga temsüa aliba
Naga Technologists, Innovators,
Researchers, Scientists aser
Science and Technology
sectors balala nung mapa
inyaker tem dang Human
Resource database atema
tenüng züluoktsü ayongzükogo.

Iba ya state Science and
Technology Awards atema
temsüa aliba nisung tem
jangjateta nominate asütsü
asoshi lir.

Iba mera yagi lisopur Naga
nunger scientific community
telungzük nung unified
networking platform ka
amenoka state tesem ajungalen
sustainable development
ajungkettsü nükjidong nung lir,
ta NSM sangdong ka ajanga
ashi.

NSM-i tang Naga
Technologists, Innovators,
Researchers aser Scientists
indang Human Resource
database update asüba mapang
lir. Iba updated database ya
amshia state Science and
Technology Awards atema
temsüa aliba candidates tem
jangjateta nominate asütsü,
koba tangar dak alia takok

anguba aser inyaktetba tushitsü
aser benjongtsü asoshi lir.

Awards nungya Nagaland
Science Award, koba Science
and Technology nung alakteta
takok anguba aser shilem tajung
agiba asoshi lir, aser Young
Scientist Award, koba arishi
küm 35 tekübok asoshi lir, ta
ashi.

Nagaland Technology
Award nungya Artificial
Intelligence (AI) and Emerging
Technologies; Green Tech and
Sustainable Technologies; aser
Rural Development
Technologies and Rural
Technology Transfers aser iba
mesükba technological domains
nung shilem tajung agirtem
tushitsü.

Temsüa alir Nagaland
Science Mission nung register
süner temi pei indang resumes
den tawa agiba noksa ka aser
nüngdakba documents tem
email ajanga
nsm.nagaland@gmail.com
dangi yoktsü mesüra tsüngtong
arua NSM office nung
agütsütsü akok, ta ashi.

Resumes anguba sülen
application format ya applicants
nem agütsütsü. Registration
ajunga December 15, 2026
tashinung renemtsü, ta NSM
sangdong ajangasa metetdaktsü.

NSM-i Human Resource database
nung züluoktsü ayongzüker

Dimapur, Yimpoksüi/Nov. 09
(TYO): Dimapur Excise duty
personnel temi November 9, 2026
nü Jasokie Colony, Burma Camp,
Dimapur nung alir Tovihe
Assumi'er jabaso Kivika Assumi
ket nungi Spasmo Proxyvon
süngjang 94,980 pua liasü.

Itdangiter osang nung
ajemdaker duty personnel temi

NH-29 nung MVCP duty ka
amenok aser iba temesepba
mozü ya temulung melemi aliba
gari Regd. No. NL 07 CB 6670
meita aoba mapang nguteta
liasü.

Iba dak sendakba nung NDPS
Act 1985 kübok ken o ka benoka
bushisüngdang tenzükogo, ta
sangdong ka ajanga ashi.

Dimapur Excise-i Spasmo Proxyvon süngjang 94,980 apu

Pensioner tem life certificate agütsüba nung yaritsü asoshi Office of the Deputy Commissioner
(DC), Dimapur nung Nationwide Digital Life Certificate (DLC) Campaign-5 tenzüka lir aser
November 30, 2026 tashi alitsü.

New Delhi, November 09, 2026: Diwali benjung amongba sülen anogo ka lir Hombarnü
New Delhi nung mopung ano kanga menena kümogo. Delhi yimti lenmang ka nung truck ka
nungi tzü ina senzüba noksa nung angur.

November 09, 2026 nü Kolhapur, Maharashtra nung Gokul Milk Cooperative züngsemtem aser
aluyimertemi longkak aitba mapang tangokba noksa nung angur.

EC-i state 5 nung assembly election agitsü anogo sangdongtsü

PM Modi-i Ukraine Tir Zelenskyy den jembi

KIOJEN AGIBA SANGDONG
(For Immovable Property/ies)

{As per Appendix IV read with rule 8(1) of the Security Interest
(Enforcement) Rules, 2002}

Bank of Baroda nung Authorised Officer ka ama tsünglanglen sign süa
aliri Securitisation and Reconstruction of Financial Assets and Enforcement
of Security Interest Act, 2002 aser Security Interest (Enforcement) Rules,
2002 nung Section 13(12) aser Rule 3 ajanga tashi agüja aliba ama 11-08-
2026 anogo nung Demand Notice ka agüja sen apur Mr. Kheyihe Zhimomi
(Borrower) dang notice agütsüba sülen anogo 60 tashi nung notice nung
shia aliba ama 11-08-2026 anogo tashi nung adokba sentsüh Rs.
92,38,744.30 (Rupees Ninety Two Lakhs Thirty Eight Thousand Seven
Hundred Forty Four and paisa Thirty only), iba denji külemi contractual
rate nung sen tetemlok, costs, charges aser sentsüh mouma tashi nung
teindokba ajak agüjang ta metetdakja liasü.
Sen apuri sentsühji magütsütet, anungji sen apur aser public dang ya
sangdonger- tsünglanglen sign süa aliri iba Act nung section 13 kübok
sub-section (4) aser Security Interest Enforcement Rules, 2002 nung
Rule 8 nung agüja aliba tashi amshia 2026 küm November 4 anogo
nung tsünglanglen shia aliba kiojen agiadokogo.
Talisa sen apur/Guarantors/Mortgagors aser public dang iba kiojen dak
sendakba nung kecha inyaksangshi masütsü metetdaktsür, mesüra
Bank of Baroda nem Rs. 92,38,744.30 (Rupees Ninety Two Lakhs
Thirty Eight Thousand Seven Hundred Forty Four and paisa Thirty
only) den contractual rate nung sen tetemlok, costs, charges aser
sentsüh mouma tashi nung teindokba ajak agütsütsüsa akümtsü.
Iba Act nung Section 13 kübok sub-section (8) nung ajemdaker mapang
shidak nung iba kiojen alangzüktsü atema sen apur nem metetdaktsür.
Bank of Baroda dang charged süa aliba kiojen osang tejangja
Residential kiojen - Mr. Kheyihe Zhimomi meyong House No.73,
Khikha Ruleizou Colony, Kohima, Nagaland, Plot No.184, Patta No.11926
(P) nung ali tasazük 1044 Sq Ft aser yangji aliba kiojen, aser arrtsüji
yamai lir:-
North- Kekuolhounyu Yhome, South- Neipre Wetsa, East- Sanuoru,
West- Road.
Date: 04.11.2026
Place: Kohima

Authorised Officer
Bank of Baroda, High School Junction Branch

HIGH  SCHOOL  JUNCTION  BRANCH
High School Junction, Vizo Commercial

Centre, Kohima, Nagaland- 797001,
Email: vjhigh@bankofbaroda.bank.in

New Delhi, November 09
(Agencies): Hombarnü Ato
kilonser Narendra Modi-i phone
ajanga Ukraine Tir, Volodymyr
Zelenskyy den jembiogo.

Iba mapang nungji lenir anati
tang Ukraine nung raraba
indang jembiba den külemi India
aser Ukraine na tsüngda
tesendaktep tajungba akümtsü
atema jembi.

Zelenskyy-i tang teraradak
osang tejangja metetdaktsü aser
Modi-i, iba mangatettep ya ken
o jembiba ajanga bentettsüla,
aser ibaji India tangatetba lir ta
nenshia metetdaktsü.

Modi-isa, Russia-Ukraine
rara anentsü atema India-i
akokba tashi yaritsü melunga
dang lir, ta metetdaktsü.

US-i ketdangsüa Abu Dhabi
nung Russia aser Ukraine na
tsüngda yimjung ken o jembitsü
anogo ka dang lia Modi-i
Ukraine lenir den jembi.

Ita ana tejaklen Indian
external affairs minister S
Jaishankar-ia Ukraine
semdanga liasü.

Tesülen Modi-i social media
ajanga, Zelensky-i iba rara dak
sendakba osang lemsatepba den
külemi yimjung atema
inyaksangshiba metetdaktsü, ta
ashi.

Modi-isa, Zelensky tenati
linük ana tsüngda amalitep
jenjang asadang aser maneni
linük ana tsüngda tesendaktep

tashi itshitsü atema jembiogo, ta
metetdaktsü.

Zelensky-ia social media
ajanga, pai Modi den iba rara
indang lemsatepogo, ta
metetdaktsü.

Paisa, "Iba rara anentsü
atema kechi telemtetba agia
inyaktsüar mesüra tangar
lenirtem den kechi ken o
jembitsülar India-i jangjatsüji
tongtibang," ta metetdaktsü.

"Item rongnung chiyungtsü
security-a densema allitsü akok.
Künatisa Russia-i Black Sea
ajanga chiyungtsü exports
nokdangba indang jembiogo," ta
pai metetdaktsü.

Paisa, "Tzüyim lenmangtem
nokdangba ajanga alima nung
rongsenketzüng kongshir aser
nisung million aikati timtem
ajangshir, ta Russia-i
angatettsüla," ta ashi.

Zelensky-isa, "Abu Dhabi
nung ayongzüka aliba senden
atema onoki onük ajak
renemshidar. Teti agia Ukraine-
i tajungtiba atema telemtetba
agia inyaker, ajioda rara
tamajungba makümtsü atema
Russia-ia melungtsüla," ta
metetdaktsü.

Tesüiba ita teku tashi
yimjung ken o mejembii aruba
sülen Mongolbar nungi tenzüka
United Arab Emirates (UAE)
yimtiba, Abu Dhabi nung Russia
aser Ukraine na tsüngda
yimjung ken o jembi tenzüktsü.

New Delhi, Yimpoksüi/
November 09 (Agencies):
Election Commission-i Uttar
Pradesh, Punjab, Uttarakhand,
Goa aser Manipur nung
assembly election agitsü atema
sangküm January ita
tetenzüklen anogotem
sangdongtsü, ta osang ka ajanga
metetdaktsü.

Election Commission-i
nomination file asütsü, election
agitsü aser vote azüngtsü atema
anogotemji January ita nung
sangdongtsü.

State pongu nung assembly
election agitsü atema
terenemshiba Election
Commission-i asadangdar.
Senior deputy election

commissioners-i item states
nung election atema
terenemshiba asadang
tenzükogo, iba sülen Full
Commission-i semdangtsü.

Election ketdangsertemi
Uttarakhand, Manipur aser
Punjab bo semdangogo aser
maneni Uttar Pradesh nung
election atema terenemshiba
asadangdar.

Parnoki mezüng November
2 nü Uttar Pradesh kübok
Meerut semdanga liasü. UP
semdangba sülen parnoki Goa
semdangtsü. Iba sülen ang
Chief Election Commissioner
den election commissioner anati
state pongupronglaji
semdangtsü.

Manipur nung assembly
kümsük March 13 nü
tembangtsü, Goa nung assembly
kümsük March 14 nü
tembangtsü, Punjab assembly
March 16 nü tembangtsü aser
Uttarakhand assembly kümsük
March 28 nü tembangtsü. Uttar
Pradesh nungbo assembly
kümsük sangküm May 22 nü
ang tembangtsü.

UP nung assembly
constituency 403 lir, Punjab
nung 117, Uttarakhand nung 70,
Manipur nung 60 aser Goa nung
40 lir. Item state pongu nung
MLA ajak senteper 690
shimtsü.

Tang Uttar  Pradesh,
Uttarakhand,  Goa aser
Manipur nung BJP sorkar lir
aser Punjab nung Aam Aadmi
Party sorkar lir.

State pongu nung assembly
election agitsü mapang ana
nung lia Election Commission-i
states aser union territories 17
nung Special Summary
Revision sangdongogo. Iba
exercise mapang nung vote
agütsütsü temsüa alirtem
electoral roll nung züngoktsü.

Draft voter lists November
12 nü sangdongtsü aser
December 11 tashi nung
tashishiba agütsütsü akok aser
final rolls ji sangküm January 4
nü sangdongtsü.

New Delhi, November 09
(Agencies):  Anogo ishika
jakdang Karnataka state
sorkari petrol nung ethanol
shilem 20 dak tali putetba
odang sangdongba sülen
Kerala  civil supplies
department-ia Kochi nung
petrol pumps mita oa petrol
nung ethanol shilem kwi aliar
asadangtsü atema samples
benden tenzükogo.

Hombarnü District civil
supplies Officer Shaji PR-i,

petrol pumps mita  aoba
mapang nung depar tment
nungi ketdangsertemi petrol
samples trok (litre kaka)
bendenogo, aser iba nungjagi
samples anabo tendangtsü
atema Kakinada nung aliba
analytical chemical laboratory
dangi yokogo, ta metetdaktsü.

Anogo ishika tejaklen
Karnataka Minister Rizwan
Arshad-i petrol nung ethanol
shilem 20 dak ta li a liba
tendangtetogo, ta sangdonga

liasü.
November  6 nü

osangbenertem den jembidang
Arshad-i, Karnataka sorkari
district shia nung tesem balala
nungi petrol samples 63
bendenba sülen tendanga liasü,
ta meetdakja liasü.

Karnataka department of
food, civil supplies, consumer
affairs & legal metrology-i,
state nung aliba petrol pump
balala nungi bendenba petrol
samples nung ethanol shilem

26 nungi shilem 31 tashi liasü,
ta metetdaktsü.

Ajisüaka Union ministry of
petroleum & natural gas-ibo
petrol nung ethanol shilem 20
dak tali lir ta tai tongloktsübaji
tiyazü, ta metetdaktsüogo.

Ministry-i, states aser union
territories 26 nung public
sector  oil marketing
companies indang E20 petrol
samples 893 ji lateta aliba
(ethanol shilem 20) ama liasü,
ta metetdaktsü.

Kerala state sorkaria E20 petrol quality tendang tenzükogo

mailto:vjhigh@bankofbaroda.bank.in

Kechi ayoktsü ?

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Tang ama Khristmas mapang arudang
, asenok teimbakati Khristmas
atema kechisa alitsü ta bilemer,

anungji alima rongsen tsütsübo asenok
asoshi Khristmas ya teindokba ongko
inyaker amato ka dang akùmer. Ajisüaka,
tangarbo tang ama Khristmas mapang
arudang, Khristmas mapang nung kechi
ayoktsü ta bilema benjong mapang
nübortem nüngdakba oset aser
chiyongtsütem yanglutsü jelia tenzüker. Aji
oda,  tangar atemabo, Yisu dak mamangba
purtem, talisa, China nungertem asoshibo
Khristmas ya alima rongsen bendentsüba
mapang tajungtiba ka lir. Iba jagi tangarbo
Khristmas amongba ajanga  takar akümer
saka asenokbo Khristmas amongdang
sentsü atsüba maotet shisabolua küm
tasen ajurur.Iba ama asenok dak aketba
tangatetba ya khen meyipa reprangshir,
asenoka Khristmas mapang ya rongsen
endokba mapang ka dang masü saka
rongsen ajangzükba mapang ka asütsüsa
asenokia inyaktsüla. Ibaji atema asenok
tangatetba melenshitsüla aser tangari
inyakbatema reprangteta ajizüktsüla. Item
ama mapatemji kodang asenoki
reprangteta inyakdir, asenoki nisung aika
mapa inyaktettsüsa mapa
adokdaktsütettsü aser benjong nung
endokba dang nungi asenoki benjong
mapang aaba sen teimba asütsù. Adangji,
benjongsa süaka Khristmas yabo tenela
tsütsü Tsüngrem temeim bilemteta
Tsüngrem den tesendaktep akangshiba
mapang ka lir, ajisüaka alima nung benjong
alir asünungji chiyongtsü aser süoshi nunga
sen endoktsüsa akümer. Ibaji meteta,
asenoki asen nüngdak meteta putu den
apet shisateta inyaktsü kanga nüngdaker.
Aji oda, asenok asoshi Khristmas amungba
ya  tanela nunga aser alima rongsen tsütsüa
takoksa anguba aser teindokba mapang
masü saka tanela nung tashi itshiba aser
rongsen nunga tajangzük anguba mapang
ka südaktsütsüsa Tsüngrem dang shisa
tasen ka meshia inyaktsü nùngdaker.
Adangji, asenok karibo Khristmas asoshi
dang masü saka Moatsü aser
Tsüngremmung benjong asoshia ak metsüa
atar aser ano karibo Christmas naro  tem
metsür aser yanglua atar, iba jagi kibong
karbo benjong amungba ajanga senotsü
nung ajangzüka alitsü imlar. Aji oda, karbo
benjong amongba agi senotsü tsüloker saka
karbo senotsü ajangzüker ta angu dang,
asenoka koba telok nung adentsü ta bilema
benjong amungtsü renemtsübaji kanga
tongtibang asütsü.

TANÜ AOR TAMANGER LOKTI KECHI
AGI SHIRANGER ?

~ L . Kika  Pongener

Aor mezüng Khristan yimsu agizüka  tangar kintem dang
tamasa tenuk lapoka nuji akümertem tang kechi jenjang nung
lir  (?) Naga nunger kin teimba ka Aor-i tenuk lapoka nuji
kümdaktsü….Surabangla, tanü Aor tamang kechi jenjang nung
lir (?)  Lia lia liteter asü (?) Mesura lia lia lireper (?) Amanga-
amanga tajungba-tajungba küma amangteter asü (?) Mesura
amanga-amanga tamajungba-ang küma amangteter (?)  Küm
noklang ka ser tenem suia amanga arur; tang Aor tamang kechi
jenjang nung lir (?) Tesasatsü-ka, tanü Aor lokti aika tema
nungbo kanga junga putepa aser longjema lir amai; saka telung
nung  reprangdangra….Aor lokti aika mepetmesu tia nung lir.
Aor lokti aika telung nung meputep agi sunger yareta
shiranger. Atangji, tanü Aor yimden, arogo, mungdang aser
loktiliba karbo telung nung maneptetba tashidak agi kanga
mejungi yareta shirangdagi. Kodang lokti nung kenbang-opang
mapu telongjem kati maruteti ken o bulutepa mepetmesu tia
nung lidir….Iba dangji yareta shirangba ta ajatsü kanga tapet
asütsü. Tanga lokti-tentet ajakji khen oda yutsür….Tanü Aor
mungdang  (ABAM)  kechi jenjang nung lir (?) Ao kin mezüng
khristan yimsu agizüker kin….Küm noklang ka ser tenem suia
amanga arur….Tang tamang yimsu agizükba nunga kenbang-
opang mapu ken o buluteper….!!!  Mekümdangra,  Aor
mungdang tangar menudong akümtsü amai nukla nung angur.

Alima nung alidang mimchir taküm nung shirang-shiko
ajurur…..Nisung ka shirangbaji  odangbo
meshiranger….Ashiko, temang telung nung poknung kar nung
tashitak tamajung kar keta alitsü akok. Mesura temang shilem
tenuk-telen kar kanga mejungi zübu keta yirua alitsü akok.
Anungji iba tashitakji putettsü atema kol (x-ray/ultra sound)
nung reprangtsüla. Mesura Hospital tajungi orr anepalu
nungdang aneptsü sudi.  Aji oda, ibaji mesuka lokti ka
shirangbaji odangbo meshiranger. Ashiko, telung nung tejen
tashitak aser tejen zübu kar alitsü sudi. Lokti ka yareta
shirangbaji tanidaker nutsüng tai ajanga asü (?) Mesura lennir
kari kanga junga meshisadangi inyaksaba ajanga shiranger
asü (?)  Anungji iba teraji tamasa jungjunga bushitsüla. Ashiko,
atepzüng nung tsüraburi aibelena yur tanür merenshiba agi
dangbo kibong nung tesunep malitsü. Kibong nung kirong
adenba ya kinungbu o kinungtsü na tsüngda meputepba agi
teimba kirong adener. Kibong nung tsüraburi tanür dang mapa
ka inyakang ta ashi….Anungji tanüri ibaji tashi anga-a
inyak….Saka ano mapang tatsüka lir….Iba küsa mapa-to
teinyak ta tsüraburi jagi-sa ashi….!!!  Tanür jagi kobala angatsü
(?)  Surabangla, ibaji tsürabur tai asütsü asü (?) Mesura tanür
tai asütsü (?)  Kibong nung kirong adenba teimba ka tsürabur
aibelenba agi kirong adener ako….Anungji kibong nung kirong
adenbaji  anentsü atema tanür dak tenarong mesuka
memerenshi-i…..Tsüraburi pei aibelenba tera khen kanga
junga bushidangtsüla aser yanglushitsüla.

(Maneni asüng adok nung...)

Tang ama Khristmas mapang arudang  , asenok teimbakati
Khristmas atema kechisa alitsü ta bilemer, anungji alima
rongsen tsütsübo asenok asoshi Khristmas ya teindokba
ongko inyaker amato ka dang akùmer. Ajisüaka,  tangarbo
tang ama Khristmas mapang arudang, Khristmas mapang
nung kechi ayoktsü ta bilema benjong mapang nübortem
nüngdakba oset aser chiyongtsütem yanglutsü jelia
tenzüker. Aji oda,  tangar atemabo, Yisu dak mamangba
purtem, talisa, China nungertem asoshibo Khristmas ya
alima rongsen bendentsüba mapang tajungtiba ka lir. Iba
jagi tangarbo Khristmas amongba ajanga  takar akümer saka
asenokbo Khristmas amongdang sentsü atsüba maotet
shisabolua küm tasen ajurur.Iba ama asenok dak aketba
tangatetba ya khen meyipa reprangshir, asenoka Khristmas
mapang ya rongsen endokba mapang ka dang masü saka
rongsen ajangzükba mapang ka asütsüsa asenokia
inyaktsüla. Ibaji atema asenok tangatetba melenshitsüla
aser tangari inyakbatema reprangteta ajizüktsüla. Item ama
mapatemji kodang asenoki reprangteta inyakdir, asenoki
nisung aika mapa inyaktettsüsa mapa adokdaktsütettsü aser
benjong nung endokba dang nungi asenoki benjong mapang
aaba sen teimba asütsù. Adangji, benjongsa süaka Khristmas
yabo tenela tsütsü Tsüngrem temeim bilemteta Tsüngrem
den tesendaktep akangshiba mapang ka lir, ajisüaka alima
nung benjong alir asünungji chiyongtsü aser süoshi nunga
sen endoktsüsa akümer. Ibaji meteta, asenoki asen nüngdak
meteta putu den apet shisateta inyaktsü kanga nüngdaker.
Aji oda, asenok asoshi Khristmas amungba ya  tanela nunga
aser alima rongsen tsütsüa takoksa anguba aser teindokba
mapang masü saka tanela nung tashi itshiba aser  rongsen
nunga tajangzük anguba mapang ka südaktsütsüsa



Tajungtibaji arutsü lir
Ni or kodang talidak renemdir, Ni tanaben arutsü

aser pei dangi nenok agizüktsü. Yohan 14: 3.
Kodang aluyimer kati alu nung ali onsatsü

tenzük, pai pa tsüng kübok alibaji mereprangi
talang nung pa nük rangloker ao.

Pa sentsüwangshia shia arur Tebu achijilen
amenba ajanga, asen Kümtetdakbai asenok
nem alizüng ka agütsür!  Teti tatem maka Pa
den alitsü ki ka. Kodang Khristantemi iba
sentsüwangshi nung ranglokdir Pai asen
taküm ajungketer aser shitakba  alizüngleni
anir.  Rongsen alirtemi rongsen nung
rangloker, aser tejakleni moi longa jajar.
Shirnoki rongsen Kotak nung rizünger parnok
asoshi takümji jangratemtsü, anogoshia
Tsüngrem temeim metettsü mapang tajung agi
sünga alir, aser kuli asütsü mapang tajung
angur. Mapa ajak nung Yisu ajurur. Kotak
teimla nung taküm alitsü merangang, aser ibaji
Tsüngrem ain aser tepela agi asütsü. Kotaki
atuba ne tsütsü lir ta bilemang. Pa nem
nüngdak ajak shilokjang aser maneni
tesendaktep liang. Idangji na jajabaji Kotak
tsütsü alitsü.

Arogo kati Pakistan nung Khristan kibong 60 alar tia nungi anitet

Pakistan nung lungru yangludak mapa inyaker Khristan, Javed aser par kibong züngsemtem
noksa nung angur. 2024 küm tatembanglen Khristan melungtet telok 'Barnabas Aid'-i sentsüh
oja par kibong densema Khristan kibong aika alar tia nungi aniteta liasü.

November 09, 2026: United
States nung aliba Arogo kati
tesüiba küm ana tsüngda
Pakistan nung Khristan kibong
60 alar tia nungi anitetogo, ta
osang ka ajanga metetdaktsü.

Pakistan nung Khristantem
aika sentsüh agi tsübanger
lungru yangluba camps nung
alar ama mapa inyakteper.
Khristantem aikati lungru
yangluba kiburtem mesüra sen
aputsürtem dang nungi sen
apuba sülen sentsüh moutetba
agi alar ama mapa inyaktsüsa
akümer.

Khristantem nem anogo shia
taa kanga ajema agütsür,

ibayongji parnoki sentsüh
mouteti küm aika alar tia nung
alitsüsa akümer. Tsüraburtem
dang masü saka tanurtemia item
ama mapa inyaktsüsa akümer.

Illinois, US nung aliba
Standing in the Word Ministries-
i, parnoki Pakistan nung aliba
ministry partners den külemi
yaritepa alar tia nungi Khristan
kibongtem anitettsü meranger,
ta ashi.

Iba outreach dang 'Project
Freedom' ta ajar.

2024 küm April ita nungi
tenzüka parnoki Pakistan nung
'clean-water wells' 74
yanglutsüogo.

Tongti pastor Richard
Giovannetti-i Pakistan
semdanga Khristantem tia
asadangogo.

Khristan kibong 60 alar tia
nungi anitetba atema pelar, aser
maneni Khristan noklang aika
alar tia nungi anitettsü imlar, ta
pai metetdaktsü.

"Onoki Pakistan nung
Khristantem tia lemsateptsü
aser alima tesem balala nung
Arogotem, Khristan
organizations aser tamangertem
dang Pakistan nung item ama
Khristantem yaritsü atema
ajungshitsü," ta paisa
metetdaktsü.

November 09, 2026:
Chhattisgarh state nung
yimdaklirtem noklang aika
district headquarters ka nung
adenshir Khristantem
missionary tem anema longkak
ait.

Yimdaklirtem jagi, Khristan
missionary tem anema
inyaktsüla aser ozüng alema
asüba Tenla kitem
bendoktsütsüla, ta takhangba
agütsü.

Yimdaklirtem rongnungji
Baiga lispourtem aser Hindu
yimsü alia amangba teloktem
nungi züngsemtem aika
densema liasü.

November 3, 2026 nü yim 18
nungi yimdaklirtemji Kabirdham
district collector office tashi
longkak aita aoba sülen District
Collector nem Chhattisgarh
Chief Minister Vishnu Deo Sai
dangi züluba shidi ka agütsü.

Parnoki shidi ajanga Chief
Minister dang, Khristan
missionary tem mapa
nokdangtsü atema tangsa
tiyongi ia inyakdaktsüner, ta
takhangba agütsü.

Parnokisa, missionary temi
ozüng alema Tenla ki aser
sarasademba kiojen 40 lapoka
lir, aser parnoki arem nung aliba
lisopurtem Khristan yimsü dangi
meyipdaktsür, ta metetdaktsü.

Khristan missionary temi
ozüng alema sorkar meyong
arem li nung Tenla kitem asü,
anungji itemji jungjunga
bushisüngdangtsüla aser ozüng
alema asüba Tenla kitem
bendoktsütsüla, ta parnoki
takhangba agütsü.

State nung Baiga lisopurtem
rongnung lenir Itwari Ram
Machhiya-i, Kabirdham nung
collector ya district nung tongti
ketdangser lir, anungji
yimdaklirtemi tashishiba
agütsübaji bushisüngdangtsü
atema pai item yimtsüng
semdangtsüla, ta ashi.

"Yimsü meyipdaktsüba
ajanga lisopurtem sobaliba,
libaliro aser tribal yimsütem
raksatsür," ta paisa metetdaktsü.

Machhiya-isa sorkar mapa
nung alir Khristan yimsü dangi
meyipba Scheduled Tribe [ST]
nisungtem anema
bushisüngdangtsüla,  ta
metetdaktsü.

Longkak aitba sentong
ayongzükertem rongnung ka,
Santosh Singh-i, yimdaklirtemi
agütsüba takhangbatemji tim
nung akhanger, ajisüaka
ketdangser temi Khristan
missionary tem anema
meinyakra ano longkak
tesashiba aittsü, ta
metetdaktsü.

Osangbener den jembidang
Pastor Ravi-i, Khristantem
anema longkak aita jajabaji
Khristantem tenüng
menüktsütsü atema inyakba
mapatong shilem ka lir; iba ya
Khristantem amokmerentsü
aser sendoktsü nükjidong nung
lir, ta metetdaktsü.

Yimdaklir Khristan kati,
"Onoki timtem aika ajangshir.
Khristantem tasümang
meremdaktsür, mapa magütsür,
ration magütsür aser school
tem nung Khristan tanurtem
amokmerener," ta metetdaktsü.

Chhatt isgarh nung anti
conversion ozüng tesashiba
benokba sülen state nung
Khristantem nem tai tonglokja
Khristantem anema inyakba
kanga bulua kümogo.

State nung anti conversion
ozüng tasenba 'Chhattisgarh
Freedom of Religion Bill' ya
taküm March 19 nü agizükba
sülen April 7 nungi iba ozüng
benok.

Chhattisgarh nung nütsüng
million 30 shi lir, aser iba
nungjagi shilem 2 shi dang
Khristantem lir. Chhattisgarh
nung 2024 küm Khristantem
anema inyakba tatalokba 165
liasü aser 2025 küm
Khristantem anema inyakba
tatalokba 177 liasü.

Chhattisgarh nung yimdaklirtemi missionary tem meindoktsü akhanger

Taipei (Taiwan), November
09 (Agencies): China nung
maneni register masüba
Arogotem mita aoba mapang ka
nung linük yimtiba, Beijing nung
aliba underground house church
ka nung pastor puogo.

Beijing Jiaquan Church
tentetsang, Pastor Xianfeng
Edward Cui October 23 nü
ketdangsertemi puogo, ta pa
kinüngtsü Jin Young Gu-i
metetdaktsü.

Pastor kinüngtsü Jin Young
Gu bo China nung masü saka
bendanglen alir.

Pastor Cui ya mezüng taküm
September 4 nü apu. Iba anogo
nungji police 100 dak temai par
Arogo mita repranga liasü.

Pastor-i ashikülak mapa
inyaker, ta ketdangsertemi pa
nem tai tongloktsü, aser ibaji
Arogo nung züngsemtemi
senotsü tenla agütsüba den
sendaktepa lir, ta pastor

kinüngtsüi ashi.
Beijing Jiaquan Church ya

2006 küm nung ang tenteta liasü,
ajisüaka iba Arogo nung
züngsem aika kümogo, ta Gu-i
metetdaktsü.

2019 küm tashi nungbo
sorkar ketdangsertemi iba
Arogo tekülem ki shibangtsüba
sülenbo züngsemtemi telok tilala
lemsar tesem balala nung
tekülem agia aru, ta lai ashi.

Pastor Gui kinüngtsü Gu ya
Korea tsür ka lir. 2023 küm
nungi China ketdangsertemi la
nem visa magütsüba ajanga la
China-i meyipa maruteter.

Yaküm October ita nunga
China nung ketdangsertemi
Zion Church nungi lenir 30 pua
liasü.

Ketdangsertemi Zion
Church tentetsang Jin Mingri
densema lenirtem aika apu,
ajisüaka taküm July ita nung
pabo tepuokdak nungi chiokogo.

China yimtiba, Beijing nung
aliba Arogo ka nung pastor apu

Pastor Xianfeng Edward Cui

OLONG PAITEP   # 7704  TELANGZÜBA

OLONG  PAITEP # 7705

AO OSHI ANGAZÜKDAK:
TANÜ ANGAZÜKTSÜBA OJANG

LANGTSÜNGLEN :
1. Temesen, 2. Raksa, 3. Aon,
4. Aso, 6. Nile, 9. Alizüng,
10. Omen, 11. Lemta, 13. Ola,
14. Kin.

TIPLEN :

1. Tesangra, 5. Mungo, 7. Kisen,

8. Salem, 12. Semki, 14. Kilem,

15. Kensü, 16. Sangpang.

TIPLEN

1. Nüji masü - (4)

3. Techinütsüka - (6)

7. Aketa shirangba - (5)

8. Pi - (6)

9. Amena - (5)

10. Kinü - (5)

11.  Tanang masü - (5)

13. Lenmang - (6)

15. Nübo tedi - (5)

16. Tuoshi - (6)

17. Shiruru apuba temenatsü - (4)

LANGTSÜNGLEN

1. Jila tulu - (5)

2. Sarasademdang tembang - (4)

4. Tarutsü indang ashirtem - (6)

5. Alia - (5)

6. Mojing - (5)

9. Tai inyakba metet - (5)

10. Medemer chijiba - (6)

11. Tatokba / Amadok - (5)

12. Anüngdang masü - (5)

14. Jabaso masü - (4)

1 2 3 4 5

6 7

8

9

10

11 12

13 14

15

16 17

GOVERNMENT OF NAGALAND
STATE COUNCIL OF EDUCATIONAL RESEARCH AND TRAINING

NAGALAND : KOHIMA
No.SCERT/TET/Gen.CORRES-3/2025/ Dated/Kohima the 9th Nov.2026

NOTIFICATION
The State Council of Educational Research and Training (SCERT) will be conducting the

6th editionof Nagaland Teacher Eligibility Test (N-TET) on21-11-2026 (Saturday) in 12
examination centres namely Dimapur, Chumoukedima(clubbed with Niuland), Kiphire,
Kohima (clubbed with Tseminyu), Longleng, Mokokchung, Mon, Peren (centre at Jalukie),
Phek (clubbed with Meluri), Tuensang (clubbed with Shamator and Noklak), Wokha and
Zunheboto.

The rejected list of the candidates for N-TET 2026 is uploaded in the SCERT website
https://scert.nagaland.gov.in. The candidates are requested to check the SCERT website
for the rejected list of the candidates, details of the examination centres in 12 Districts and
also to download the Admit Cards w.e.f 13th Nov.2026 onwards from the above mentioned
website.

SHOHULO RENGMA
Director,

SCERT, Nagaland, Kohima.

NAI-A YA METETTER

Aizawl, November 9, 2026
(Agencies): Northeastern
state tem longjemtsüla aser
amalitep alitsüla kechiyong
asenok külemi inyakba ajanga
terenlok tulu bener arutsü ta
Mizoram Tourism Minister
Lalnghinglova Hmar-i ashi.

Zokhua nung Seven Sisters'
Cultural Meet 2026 nung
jembidang Minister Hmar-i iba
tayongzükba agütsü.

Northeastern state temi pei
pei sasep nung mapa tulu
inyaktetogo saka külemi inyakba
ajanga maongka tuluba angutsü

ta pai ashi.
India aser Northeast India

tsüngda bendanga amshiba
ya magizüker kechiyong
northeastern region ya linük
nung tongtipang shilem ka lir.
Asenok ajak ka dang aser
linük ka nung dang lir ta paisa
ashi.

Northeastern state tem
alemli nungi sendaktepa lir
anungji asenok sobaliba aser
inyaksangshi balala agi asenok
longjema aliba meraksaktsüla.
Temeyoktep aser nübortem
longjema aliba agi India tashi

i tta li r  ta Hmar-isa
metetdaktsü.

Northeast tesem balala
nungi teshimtet nübotem
Mizoram-i iba cultural meet
nung adentsü aruba atema
pelashishia agizüker aser tarutsü
nunga semdangtsü jaoker ta
paisa ashi.

Iba benjungmung nung
Arunachal Pradesh, Assam,
Manipur, Meghalaya, Mizoram,
Nagaland, Tripura aser Sikkim
nungi teshimtet nübotem aden
aser parnoki pei pei sobaliba
tsüngsang balala ia sayu.

NE longjemba ajanga temaba jenjangi atutsü: Mizoram Minister

Guwahati, November 8,
2026 (Agencies): Shillong
nung November 12 nungi 18
tashi 31 buba European Union
Film Festival (EUFF) indang
opening leg agitsü.

Iba benjung nung European
Union (EU) Member States 21

indang film 21 sayutsü aser
Meghalaya o Northeast nung
alirtem dang European cinema
sayutsü.

Shillong nung tesem pezü-
Asian Confluence Centre (The
Habitat), Lady Keane College,
St. Edmund's College aser KL

Bajoria College nung film tem
sayutsü.

Shillong edition sülen iba
benjung ya November 25 nungi
December 4 tashi New Delhi
nung aser December ita Pune
nung amungtsü.

Iba benjung ya Delegation of
the European Union to India-i
EU Member States den
yarotepa ayongzüker.

Shillong nung Asian
Confluence Centre den
sendaktepa iba benjung
amungtsü. Ambassador of the
European Union to India Jean-
Eric Paquet-i November 13 nü
Shillong semdangtsü sentong lir.

Shillong nung 31 buba European Union Film Festival amungtsü

British runner and speedcubing champion George
Scholey-i October 12, 2026 nü Guinness World

Records title ka nguogo. Scholey-i 400-metre lap
masemdang Rubik's Cube tekaratiba nung

yanglutetba ajanga "fastest time to complete a
puzzle cube mile" otsü yanglu.

Scholey-i 400-metre track nung lap shia
masemdang tamasa Rubik's Cube ka renemtettsü

iba challenge nung liasü.
Pai mezüngbuba Rubik's Cube ji second 9 nung,

tanabubaji second 10.5,. tasembubaji second 8.5
aser pezübuba second 9.5 nung dang renemteta

liasü. Pai iba challenge ya minute 5 ser second 9.25
nung tembangteta liasü.

Telimeni
 (adj) milongi, tanemi (gradual)
* Telimeni nisungi kodanga tangar memeneptsü.

Temdangrang
(adj) Meshisadangi inyakba (random)
* Telok nung temdangrang telemtetba agiba agi tamakok
angur.

Sheikh Hasina-i passport meshir, Bangladesh-i la meshir

OFFICE OF THE
DIMAPUR WAROMUNG SENSO TELONGJEM

DIMAPUR : 797112 : NAGALAND

TENÜNGSANG  AGÜTSÜR
Dimapur Waromung Senso Telongjem-i Wb. Aoakum Longchar

Director, Social Welfare Department, Government of Nagaland
menden ajangzükba atema tenüngsang tulu agütsür. Nai iba jenjang
tulu ngutetbaji asen yimer ajak atema konang tulu lir, iba jenjang ya
nai merangba aser bendanga agütsüa tenzükba ajanga tongtetba
lir. Anungji onoki na ketdangsüba mapang Naga nunger ajunga
tajangzük tulu angutsü yimla atar.

Sd/-
(MAPUMEREN LONGKUMER)

President

Sd/-
(TEMSUMEREN LONGCHAR)

General Secretary
Dimapur Waromung Senso Telongjem

Meeting Minutes of the1st Coordination meeting (Publication) for the
Nagaland Calendar & Diary 2027

The 1st Coordination Meeting (Publication) for the Nagaland Calendar & Diary 2027, was held
under the chairmanship of the Director, DIPR, DzüvinuoTheünuo on 27th Aug 2026 at the IPR Officers
Conference Hall along with the M/S Easter Publication House, Dimapur.

Calendar 2027:
The Publication Team of DIPR and the M/S Easter Publication made a selection of 12 topic to be

highlighted in the Nagaland Calendar 2027.
1. Bamboo 2. Honey 3. Textiles & Sericulture
4. Sports 5. Coffee 6. Floriculture
7. Fruits 8. Tourism (Hornbill Festival) 9. Hornbill (Experiential Tourism)
10. Industries (Startups) 11. Solar Mission & Hydel Projects 12.   TAFMA

The department will provide all related pictures and writes up and the publisher will make all
necessary setting for each month.

Diary 2027:
The publication team decided to make few changes for the Nagaland diary 2027. For the Diary, a

new set of Cover design will be used, omission of the District page and replacing with the 12 pictures
of the calendar pictures with short write up. All-important data will be provided by the DIPR publication
team and the publisher will prepare all necessary setting for the diary.

(DZÜVINUO THEÜNUO)
Director

Information & Public Relations
Nagaland: Kohima

GOVERNMENT OF NAGALAND

DIRECTORATE OF INFORMATION & PUBLIC RELATIONS
IPR CITADEL, NEW CAPITAL COMPLEX

NAGALAND: KOHIMA-797001
e-mail: iprnagaland@gmail.com / website: www.ipr.nagaland.gov.in

Phone No. 0370-2271085 (O)

Rawalpindi, Yimpoksüi/
November 09 (Agencies):
Pakistan nung television anchor,
Rabia Ahsan, Rawalpindi nung
lar kidang khaset. Ken o dak
sendakba nung police-i tebuba
sota yuogo aser la akhaba
prangbong dena ngutetogo.

Iba lendong ya yimti kübok
Gulshanabad tesem nung
atalok, kong Ahsan ya local
private TV channel ka nung
anchor aser programme host
inyaker.

Yimti Police Officer (CPO)
Hassan Mushtaq Sukhera-i,
Ahsan kinungbo sota yuogo
aser la akha asütsü ta temulung
melemi bilemba prangbong pua
lir ta ashi. Paisa, la asüba
jangjatsü atema bushisüngdang
tenzükogo, ta shisem.

CPO-i ashiba agi, kidang
teyariteper kati police dang
ashiba agi, Ahsan kinungboi
aibelena injang khaloktsü ta
shiogo.

Sukhera-i senior
superintendent of police (SSP)
operations, SSP investigations
aser forensic experts team ka
den külemi lendong atalokba
tesem semdangogo. Punjab
Forensic Science Agency
(PFSA) nungi team kati kuli

tem bendena liasü.
Tasümang ya postmortem

examination atema mozüki ka
nung yua lir. Sukhera-i ashiba
agi, ken o ka benokogo aser
bushisüngdang ya kuli ngutetba
tem dak ajemdaker agitsü.

First Lady-i iba tatalokba ya
aitsüogo, aser kanga junga
bushisüngdangtsü ayongzükogo.

Pakistan First Lady Aseefa
Bhutto-Zardari-i, Ahsan
tepsetba atema kanga jashiba
lemsatepba den iba tatalokba ya
aitsüogo.

Lai tebendang kecha makai
ken o kanga junga
bushisüngdangtsü ayongzükba
den aibelenr alir nem linük
temzüng ozüng dak ajemdaker
tapet temereshi agütsütsü
ayongzükogo.

Bhutto-Zardari-i, kasa
tesem nung ano tetsür
professional ka tepsetba ya
kanga süoki ia bilemba
lemsatep.

Lai, arishi küm 45 tain digital
media executive Hina Javed
August ita Rawalpindi nung lar
kidang rishikangshir südaktsüba
bilemtetshia jembi.

First Lady yagisa, Javed
tepsetba ken o tang tashi
mebenteti lir ta ashi.

Dakar, Yimpoksüi/Nov. 09
(Agencies): Migrants tem
mena aliba rong ka Senegal
tzükum anasa makepokba
lendong nung nisung 34 asü, ta
Senegalese Press Agency
(APS) osang ajanga ashir.

Nisung ka takum
kumzükogo saka nisung kwi
samar aliar tang tashi
mejangjateter,  ta interior
ministry ajanga ashi.

Senegal linük yimtiba Dakar
aser linük north tsütsü Saint-
Louis yimtsü tsüngta süng agi

yangluba rong tilaka makepok,
koba Spain indang Canary
Islands leni aorba liasü.

Spanish migrant rights
group Walking Borders ajanga
January aser May 2026
tsüngta Canary Islands bushia
aoba Atlantic lenmang nung
nisung 635 asüba jangjateta lir,
koba parnoki tenük yoka
asadangba lenmangtem
rongnungi timtiba asüba alitsü.

Tang tashinung tasümang
nguteta aliba ajak Senegal
nunger  lir, ta Senegalese
migrant aid group Boza Fii
tentetsang Saliou Diouf-i
osangbener dang ashi. Rong
nung tangartem mena aliba ano
mejangjateter  aser parnok
bushiba maparen maneni
inyaktar.

Tir Bassirou Diomaye Faye-
i asür kibongtem den asükhu
lemsatepogo aser Senegal
nunger dang lendong aliba
tzüyim nung takum bendanga
magütsütsü ayongzüka liasü.

Iba lenmang nung jajatsü
asoshi sentong yangluba
tesendaktep raksatsü merangba
tali inyaktsü pai social media X
nung nangzüka liasü.

Migrant temi tzüyim ajanga
Europe atongtsü merangba
nung lendong aliba tebilemtsü
tali kumer lia iba lendong ya
ajurur. Senegal ketdangsür temi
Hokulbarnüa rong ka soit ta
ashir, kong migrants 142 mener

Spain atongtsü meranga liasü.
Iba rong nungta tetsür 23,

kinü tanur ana aser ano tanur
ana mena liasü. Parnok ya
Senegal, Gambia, Guinea-
Bissau, Guinea aser Nigeria
nungi lir ta police temi ashir.

Kasa mapang Spain indang
El Hierro asetkong nung
migrants tali aruba mechi
Honibarnü state of emergency
sangdonga liasü.

November  ita  tenzüker
rong 30 shi nung nisung 3,300
dak tema iba  a setkong
tongogo,  ta  yangji a liba
ketdangsür temi ashir.

Ibaji asetkong nung aliba
nütsüng yongsük shilem asem
shi lir, koba West Africa nungi
migrant tem Europe-i aodang
entry points tongtipangtiba
amai lir.

European linüktem aser
North African linüktsü tsüngta
amalitep tali kuma tesashiba
nung azüokaka iba lenmang ya
tali tejangjaba akumer.

Mapa peria maliba, kinunger
temi ajungshiba aser migration
networks junga amenoka aliba
ajanga nüburtem Senegal
yutsür aor, ta International
Organization for Migration
(IOM) ajanga ashir.

Atlantic tzüyim ajangba
nung lendong liaka lanur aika
bendang lima nung oa mapa
inyaktsü tejangraba aser
tangatetba ya kanga tulu lir.

Dhaka, Yimpoksüi/Nov. 09
(Agencies): Bangladesh-i
Hombarnüa asendenshir taoba
ato kiloner Sheikh Hasina India
nungi meyipa yoktsü akhang,
anungji la nem passport tasen
agüja masü saka ozüng
tsütsülen nungi la meyipa
shildangdaktsünüba tejangja
sayur.

Bangladesh indang Minister
of State for Foreign Affairs,
Humayun Kabir-i ashiba agi,
Hasina nem passport agütsütsü
khenyongi mejembir, shiba nem
tasüba temerenshi agüja lir aser
Bangladesh sorkari jenshia
senzür mapa tamajung inyaker
nisung ka ama züngshir.

Bangladesh aser India
tsüngta extradition treaty ka lir
aser iba ozüng kübok Hasina ya
agütsütsüla, ta Kabir-i ashi.
Senzüsemponger ka ama la
Bangladesh-i arutsü passport
menüngdaker, ta pai ashi.

Hasina-i lar okatsürtem
ajanga Bangladeshi passport
temelen aser national identity
card bushir ta osangtem temai
adokba mapang iba sangdong
ya agütsür alitsü. Parnoki New
Delhi nung aliba Bangladesh
indang High Commission nem
application ka Hombarnü agütsü
ta ashir.

Hasina, shiba tang India

nung alir, lai December ita
Bangladesh-i meyipa aotsü
tebilemba lir ta nenshia ashi aser
lai iba telemtetba memelenshitsü
ta ashi.

Tasüba agi ni ataa liaka ni
ozü nüburtem den külemi kü
tasoli nung ang asütsü, ta lai
ashi. La aputsü ta meteta liaka
meyipa aotsü renema aliba la
dak ajiteter.

Hasina-i Bangladesh-i
meyipa aoba sülen court ka nem
bendanga agütsütsü tebilemba lir
ta shia lir. Maparen ajak
renemba sülen la meyipa arutsü
anogo sangdongtsü, ta la den
yariteper temi ashir.

Kaketshir temi anir sorkar
anema nokdaka lai mapang
talangka yimsü süa aruba

tembangdaktsüba sülen 2024
küm August ita Hasina-i
Bangladesh yutsür ainshi. La
yimsüsüba menden nungi
atsüngdokba sülen India-i aru
aser iba sülen yangi jenoka alir.

La anema ken o balala
benoka aliba jembitsü asoshi la
India nungi yoktsüla, ta
Bangladesh sorkari aiben
asüngdanga liasü.

Longkak aiter dak tashiyim
amshiba dak sendakba nung
nisung meimchir anema mapa
tamajung inyakba nung la
aibelena aliba bushitetba sülen
Bangladesh nung aliba special
tribunal kati 2025 küm
November ita Hasina nem
tasüba temerenshi agütsütsü
obendang agüja liasü.

Senegal anasa migrant rong ka makepok, nisung 34 asü

Pakistan nung TV anchor Rabia Ahsan khaset

mailto:iprnagaland@gmail.com
http://www.ipr.nagaland.gov.in

"Rarabangsen ajak o tanep agi
süngjemdaktsür."

B I L E M D A N G A N G

G Sports FC-i 10buba Capt N Kenguruse Memorial Football Tournament kokogo Rajat Patidar India A squad nungi atsünginogo

Kohima, Yimpoksüi/
November 9 (TYO): G Sports
Football Club-i, 10buba Capt N
Kenguruse, MVC Memorial
Football Tournament 2026
kokogo. Iba asayamung ya
Assam Rifles-i ayongzüka IG
Stadium, Kohima nung
asayaogo.

Hombarnü final asaya nung
G Sports-i goal 3-0 agi Head
Hunters FC koka liasü.

G Sports FC puri asaya
kanga junga tenzük aser asaya
tenzüker minute ka tsüngda
Ganchui-i mezüngbuba goal
idaktsü. Iba sülen Mosse-i
minute 15buba nung tanabuba
goal aser minute 23buba nung
tasembuba goal idakja liasü.

Head Hunters FC puri

kanga meranga asaya saka G
Sports FC defence nongpoka
meluteti asaya goal asem agi
makok.

Champions G Sports FC pur
nem senpet sen lakh 4 den takok
marok agütsüogo, aser runners-
up Head Hunters FC nema sen
lakh 2 agütsüogo.

Hombar anepdang
tasembuba jenjang atema asaya
nung Peren District FC-i goal
7-0 agi Satakha FC koka liasü.
Peren nem senpet sen lakh 1
aser Sathaka nem 75,000 agüja
liasü.

Jurila sempet angurtem:
Golden Boot: Thanglenhao
(Head Hunters FC) - 11 goals
(Rs 35,000 den trophy).

Golden Glove: Neithovilie

(G Sports FC) - Rs 25,000 aser
trophy.

Best Defender: Swayibe
(Peren District FC) - Rs 25,000
aser trophy.

Best Midfielder: Pulovi
(Satakha FC) - Rs 25,000 aser
trophy.

Golden Ball: Viselie Vasa
(G Sports FC) - Rs 35,000 aser
trophy.

Asayamung shibangba
sentong nung tongti tejaoker
Advisor to the Chief Minister of
Nagaland and Chairman,
IDAN Abu Metha aser
Inspector General Assam Rifles
(North) aser chief host Maj Gen
H S Mavi aser tanga
ketdangsürtemi takok angurtem
nem sempet agüja liasü.

Yimpoksüi/November 9,
2026 (Agencies): Rajat
Patidar taruba ACC Rising
Stars Asia Cup nung masayatsü
atema telemtetba agiogo. Pa
yirur temang anepaluba
mapang iba 50-over format
atema meshimdaktsüner ta pai
BCCI nem metetdaktsüogo.

Pa atsünginba sülen Men's
Selection Committee-i pa
melena Ayush Badoni shimogo
aser Rinku Singh vice-captain
kümdaktsüogo.  Tilak Varma
lenisüba nung India A team iba
asayamung asayatsü, koba
Doha nung November 19 nü
tenzüktsü.

Squad nung Abhishek
Sharma, Vaibhav Sooryavanshi,
Rinku aser wicketkeeper-batter
Prabhsimran Singh nunger
densema T20 specialist tem
aika lir.

Rising Stars Asia  Cup
atema India A indang spin
attack nung Delhi Capitals
legspinner  Vipraj Nigam,
Vidarbha left-arm spinner
Harsh Dubey, aser Mumbai
offspinner  Tanush Kotian

nunger densema lir.
Rising Stars Asia  Cup

atema India A's squad:
Abhishek Sharma, Vaibhav

Sooryavanshi, Prabhsimran
Singh (WK), Tilak Varma (C),
Rinku Singh (VC), Kumar
Kushagra (WK), Suryansh
Shedge, Shahbaz Ahmed,
Vipraj Nigam, Harsh Dubey,
Tanush Kotian, Harshit Rana,
Prince Yadav, Arshad Khan
aser Ayush Badoni.

Iba asayamung nung India
team Group B nung United
Arab Emirates, Nepal aser
Pakistan A den ata lir. Group
A nung Bangladesh A, Sri
Lanka A, Afghanistan A aser
Hong Kong, China densema lir.

Telok ana nungi temaba
jenjang nung team anana semi-
finals atema qualify asütsü,
koba November 26 aser 27 nü
asayatsü. Iba asayamung final
ya November 29 nü asayatsü.

India team asoshi iba
asayamung nung asaya
tongtibangtibaji November 22 nü
Pakistan den asayatsü aliba ya
asütsü.

Nagaland nung mezüngbuba Indian Football League asayatsü renemer

Dimapur, Yimpoksüi/
November 9 (Agencies):
Nagaland nung tang
mezüngbuba November 14 nü
Chümoukedima Football
Stadium nung Indian Football
League (IFL) asaya ka
asayatsü asoshi renemdar.

Indian Football League
nung asayaba Nagaland nungi
mezüngbuba team Nagaland
United Sports Club (NUSC) pur
tang asaya aliba season nung
kidang mezüngbuba Gokulam
Kerala FC den asayatsü lir.
Asaya ya Chümoukedima
Football Stadium nung 6:30 PM
nung tenzüktsü.

Iba asaya ya Nagaland
atema football asaya nung
kanga dang tongtibang alizüng
ka tongtetba asütsü,
kechiyong tang mezüngbuba
national-level professional
league asaya ka ayongzüka

asayatsü lir. Iba ajanga local
fan tem nem home ground
nung IFL football asaya ka
reprangtsü asoshi maongka
agütsütsü.

2026 küm October 30 nü
Real Kashmir FC goal 3-1 agi
koka IFL kanga junga
tenzükba sülen Nagaland
United SC pur kidang parnok
pusemertem matsüdang
asayatsü asoshi maongka tulu
lir. Mezüngbuba asaya akokba
dak ajemdaker club-i Kerala
nung amendaker aliba club den
ya maneni kanga junga
asayatsü imlar.

Asaya akokyonga
makokyonga kidang iba asaya
asayatsü aliba ya Nagaland
nung football asaya meimba
lokti asoshi kanga tongtibang
mapang ka asütsü. Iba ya fan
tem, football asayatsü
jangrartem aser nüburtem

longjemtsü aser saisabong nung
state jenjang tasen ka agiba
nung densemtsü atema
maongka tajung ka lir..

Nagaland United SC-i,
Nagaland kübok tesem balala
nungi fan aser supporter tem
adenshia team pusemtsü aser
kidang mezüngbuba IFL asaya
ya teti bilemtettsüsa mapang
tajung ka kümdaktsütsü
ayongzükogo.
Asaya indang osang tejangja:
* Fixture: Nagaland United

SC vs Gokulam Kerala FC
* Date: 14 November 2026,

Saturday
* Kick-off: 6:30 PM
* Venue: Chümoukedima

Football Stadium
* Competition: Indian

Football League
Iba asaya atema ticket

tem online nung www.ahibi.in
nung ayok tenzükogo.

Messi-i MLS Golden Boot ngua otsü tasen yangluogo

Yimpoksüi/November 9,
2026 (Agencies): Inter Miami
forward Lionel Messi ya MLS
puti otsü nung season ana
atonga Golden Boot anguba
mezüngbuba asayar kümogo.

Ballon d'Or ti koker aliba
asayar yagi asaya 31 nung goal
26 idakja pa FC Dallas striker
Peter Musa dang nungi goal
pezü aser Nashville's English
forward Sam Surridge dang
nungi goal pongu agi timba liasü.

Messi ya iba award anaben
anguba asayar trokbuba
kümogo. Taoba mapang
Charlton Athletic aser
Southampton striker Bradley
Wright-Phillips-ia iba award
ngur lir.

Goal timtiba idaktsüba den
arishi küm 39 tain asayar yagi
assist-a 17 süja liasü. Ajak
senteper pai par team-i
idaktsüba goal 43 nung shilem

agia liasü.
Kasa mapang nung Messi-i

ano record timba yanglutsü
akok, kechiyong pa Landon
Donovan MLS MVP
asembenbuba atonga anguba
mezüngbuba asayar akümtsü
ana nung lir.

Taoba mapang Argentina
nunger forward yagi 2024 küm
Inter Miami puri Supporters'
Shield title benba mapang iba
award angu aser 2025 küma
MLS Cup akokba mapang iba
award nguogo.

Messi-i kanga junga asayaka
Miami puri MLS Eastern
Conference nung temaba
jenjang metongtet. Parnoki
Surridge's Nashville point 17 agi
memenepi liasü.

Parnok MLS Cup play-offs
nung Columbus Crew den
asayatsü, koba iba ita tatemlen
tenzüktsü renema lir.

